
Himdi zote anastahiki Allaah. Swalah na salaam zimwendee Muhammad, kizazi 

chake, Maswahabah zake na wenye kufuata uongofu wao: 

Amma ba´d: 

1. Kuangamia kwa al-Halabiy  

 

´Aliy al-Halabiy ana mielekeo mingi ikiwa ni pamoja na: 

1- Kupetuka kwake mipaka kwa kupenda uongozi. Anafanya kila aliwezalo ili 

aweze kuufikia. 

2. Kupetuka kwake mipaka kwa kupenda mali. Anafanya kila aliwezalo kwa 

kuweza kuzipata. 

Amewauzia Dini yake maadui wa mfumo wa Salaf na Salafiyyuun. Anaingia ndani 

ya Kauli Yake (Ta´ala): 

يََتآ اللَّـهآ ثََنًَا قلَآيلًً فَصَدُّوا عَن سَبآيلآهآ    إآنّـَهُمْ سَاءَ مَا كَانوُا يَـعْمَلُونَ  ۚ   اشْتـَرَوْا بِآ

"Wamenunua ujumbe wa Allaah kwa thamani ndogo na wakazuilia 
[watu] njia Yake [Allaah]. Hakika ni mabaya waliyokuwa 
wakitenda." (09:9) 

Mapenzi yake ya kupenda uongozi na mali yamemfanya kujiunga na kila mwenye 

kueneza fitina na kushambulia mfumo wa Salaf na Salafiyyuun. 

Ana mfumo mpana. Anapatana na watu wote wenye mifumo inayoenda kinyume. 

Ni ndugu wa al-Ikhwaan al-Muslimuun. Ni ndugu wa Qutbiyyuun na 

Takfiyriyyuun. Ni ndugu wa wale wanaolingania katika umoja wa dini na uhuru 

wa dini. Ni ndugu wa kila mwenye kutetea madhehebu haya na wafuasi wake. 

Kwa mujibu wake wote hawa wamesalimika na upetukaji mipaka. Kwa mujibu 

wake  wapetukaji mipaka ni Salafiyyuun tu kwa sababu wanapambana na 



Radd kwa ´Aliy al-Halabiy                                                                                                               

´Allaamah Rabiy´ al-Madkhaliy  

 

4 

www.wanachuoni.com 

mielekeo hii ya batili na watu wake kwa mizani ya Kiislamu isiyokubaliana na 

mfumo uliomkubwa na mpana wa al-Halabiy unaopatia nafasi mifumo yote hii 

inayoenda kinyume. Ndio maana anaonelea kuwa ni lazima kupambana na 

mfumo wa Salaf na Salafiyyuun. Anawaita kuwa ni wapetukaji mipaka na 

anawapachika jina hili wao. Si yeye wala pote lake hawabadili msimamo huu. 

Hawauachi na wala hawajatosheka nao.  

2. al-Halabiy na ´Ar´uur 

 

´Aliy al-Halabiy ni katika watu wabaya zaidi wanaoshuhudia batili. Anashuhudia 

kwa watu wapotevu na wenye misingi ilioharibika na mifumo batili ya kwamba ni 

Salafiyyuuun, amesimama upande wao na kutumia misingi na mifumo yao. 

Miongoni mwa watu hawa ni: 

1- ´Adnaan ´Ar´uur 

Mtu huyu ameeneza fitina na kuwapiga vita Ahl-us-Sunnah kwa miaka mingi. 

Ameeneza fitina kwa miaka mingi kwa kuwatetea wapotevu na khaswa Sayyid 

Qutwub ambaye amezungumza kwa Wahdat-ul-Wujuud, kukanusha Sifa za 

Allaah (´Azza wa Jall), kumfanyia mzaha na kumtukana Mtume wa Allaah Muusa 

(Swalla Allaahu ´alayhi wa sallam), kuwatukana Maswahabah wa Mtume 

Muhammad (Swalla Allaahu ´alayhi wa sallam) kwa matusi makali kama kusema 

ya kwamba [´Uthmaan bin ´Affaan] alivunja roho na msingi wa Kiislamu, 

kuukejeli ukhaliyfah wake na kuoenela kuwa ilikuwa ni pengo kati ya ukhaliyfah 

wa Abu Bakr na ´Umar (Radhiya Allaahu ´anhumaa) na ukhalifah wa ´Aliy 

(Radhiya Allaahu ´anhu) na matusi mengine mengi. Rejea katika kitabu changu 

"Matwaa´in Sayyid Qutwub fiy Aswhaab Rasuulillaah (Swalla Allaahu ´alayhi wa 

sallam)".  

Sayyid Qutwub amemtukana Mu´aawiyah na ´Amr bin al-´Aasw (Radhiya 

Allaahu ´anhumaa) na kuwatuhumu uongo, ghushi, khiyaana, unafiki na rushwa. 

Amewatuhumu waarabu wengi kuritadi ili baadaye kurudi kumtukana 

Mu´aawiyah (Radhiya Allaahu ´anhu). Rejea katika kitabu cha Sayyid Qutwub 

"Kutub wa Shakhswiyyaat1". 

´Adnaan anamtetea Sayyid Qutwub na kumpiga vita mwenye kumkosoa kwa 

haki. Anamsifu na anafanya hivo kwa uongo pindi anaposema kuwa hakuna 

yeyote aliyeasisi misingi kama alivofanya yeye. Huku anawatuhumu Salafiyyuun 

kuwa wanakosa misingi. Anamlinganisha na Shaykh-ul-Islaam Ibn Taymiyyah, 

Ibn-ul-Qayyim na Ibn ´Abdil-Wahhaab wakati anapobainisha Tawhiyd na aina 

zake. 

                                                           
1 uk. 242-243. 

´Ar´uur amebuni misingi mingi ya batili ikiwa ni pamoja na: 

"Tunasahihisha na wala hatujeruhi." 

"Ukihukumu na wewe utahukumiwa." 

Amebuni misingi sita ili kuweza kupiga vita mfumo wa Salaf kwayo na khaswa Jar 

wa Ta´diyl, kujeruhi na kusifu, ili kuwatetea wapotevu na kuwapiga vita 

Salafiyyuun.  

Wanachuoni walifikiwa na khabari ya misingi hii, fitina, khatari na upotevu 

ambapo wakamnasihi ili aweze kuiacha, lakini akakataa. Kwa hivyo wakabainisha 

mfumo na msingi wake batili ambapo akawa amewatukana, akawafanyia mzaha 

na kuwakejeli. Wakati ´Allaamah Ibn ´Uthaymiyn alipoulizwa kuhusu kanuni 

zake akairaddi na kubainisha batili yake. Pamoja na hivyo mtu huyu akaendelea 

katika njia hiyo hiyo mpaka hii leo. 

Ameandika kitabu kinachoitwa "Mahaj-ud-Da´wah fiy Dhwaw´-il-Waaqi´ al-

Mu´aaswir" ambapo amejenga juu yake misingi yake potevu. Humo 

ameharamisha kwa wale wanaolingania katika Dini ya Allaah kuwahukumu 

wapotevu na akaenda mbali zaidi kiasi cha kwamba akaonelea kuwa ni haramu 

kwa Manabii kuwahukumu maadui wa Allaah makafiri. Anatumia hoja juu ya hilo 

kwa Aayah kama: 

اَ أنَََ نذَآير     مُّبآي   وَإآنََّّ

"Na hakika mimi ni mwonyaji tu bayana." (67:26) 

اَ أنَتَ مُنذآر     إآنََّّ

"Hakika wewe ni mwonyaji tu." (13:07) 

 

  وَمَا أنَتَ عَلَيْهآم بآوكَآيل  

"Na wewe hukuwakilishwa juu yao." (06:107) 

Wakati huo huo akaendelea kushikamana na hukumu za Mitume kwa nyumati 

zao kwa kufuru, uongo na mengineyo. 

Anazifumbia macho hukumu za Salaf juu ya wapotevu, waongo na wengineo 

ambao wamejaza vitabu kwa Jarh na Ta´diyl kwa jumla na khaswa vitabu vya 

Jarh na Ta´diyl. Hakutosheka na upotevu huu mpaka alipowaita watu wote ikiwa 

ni moja na mayahudi na manaswara katika umoja wa dini na kuzingatia 

kushikamana kwa mayahudi na manaswara na Tawrat iliyopotoshwa na Injiyl 

iliyopotoshwa ni kushikamana na kamba ya Allaah. 

Aliwakilisha mkataba wa taifa la watu wa Syria - mkataba uliojengwa juu ya 

uanasekula, uhuru na mfumo wa wapotevu na haukujengwa juu ya ´Aqiydah ya 

Uislamu wala Shari´ah. 

Pamoja na upotevu wote huu ambao unaenda kinyume na misingi na matawi ya 

Kiislamu unamuona jinsi al-Halabiy amesimama upande wake na kusema kuwa 

ni Salafiy. Amefanya hivo hata baada ya yeye kuita katika umoja wa dini, kuwasifu 

baadhi ya Nusayriyyah na kuwafadhilisha na kuwapa kipaumbele mbele ya 

waislamu na kuunda mkataba wa kisekula. 

Je, ushahidiliaji wa al-Halabiy juu ya Salafiyyah ya ´Ar´uur hauzingatiwi kuwa ni 

katika ushahidiliaji wa batili ilio kubwa na wa aina mbaya zaidi? Je, ushahidiliaje 

huu hauendani kinyume na mfumo wa Salaf bali Uislamu? 

3. al-Halabiy na al-Maghraawiy 

 

´Aliy al-Halabiy ni katika watu wabaya zaidi wanaoshuhudia batili. Anashuhudia 

kwa watu wapotevu na wenye misingi ilioharibika na mifumo batili ya kwamba ni 

Salafiyyuuun, amesimama upande wao na kutumia misingi na mifumo yao. 

Miongoni mwa watu hawa ni:  

2- Muhammad al-Maghraawiy: 

Fitina za ´Ar´uur zimefanya Muhammad al-Maghraawiy kutumbukia kwenye 

Takfiyr za kuweweseka za wendawazimu. Wakati Salafiyyuun walipoonesha 

makosa yake kutoka kwenye vitabu vyake na mikanda yake akawatuhumu kuwa 

ni wanafiki. 

Wanachuoni wa Salafiyyuun wakapata khabari ya upetukaji mipaka ya Takfiyr ya 

al-Maghraawiy, wakamnasihi na kumuomba kujirejea ambapo akawatukana, 

akawapuuza na akawachochea wanafunzi zake kuwashambulia Salafiyyuun ili 

wapotee zaidi. Ni kana kwamba wanatoka kwenye mduara wa ndani wa 

Qutbiyyuun na Ikhwaaniyyuun ambao wanampa pesa ili kuwapiga vita Salafiyyah 

na Salafiyyuun.  

Pamoja na kwamba al-Halabiy anaonesha kuwa anapiga vita Takfiyr na 

Takfiyriyyuun anamlinda na kushuhudia mpaka hii leo ya kwamba al-

Maghraawiy ni Salafiy. Je, kitendo chake hichi si mfano wa ushahidiliaji wake wa 

batili ilio kubwa, mgongano mkubwa na ushirikiano wa kuwaangusha 

wanachuoni wa Tawhiyd na Sunnah ambao wanapuuzwa na al-Maghraawiy, 

´Ar´uur na al-Ma´ribiy? Je, msimamo wake huu hauendi kinyume na mfumo wa 

Salaf watukufu? 

4. al-Halabiy na al-Ma´ribiy  

 

´Aliy al-Halabiy ni katika watu wabaya zaidi wanaoshuhudia batili. Anashuhudia 

kwa watu wapotevu na wenye misingi ilioharibika na mifumo batili ya kwamba ni 

Salafiyyuuun, amesimama upande wao na kutumia misingi na mifumo yao. 

Miongoni mwa watu hawa ni:  

3- Abul-Hasan al-Miswriy al-Ma´ribiy al-Ikhwaaniy 

Mwanzoni alikuwa akionyesha Salafiyyah. Pale ambapo wanachuoni wakubwa wa 

Ahl-us-Sunnah walifariki kama ´Allaamah Ibn Baaz, ´Allaamah al-Albaaniy, 

´Allaamah Ibn ´Uthaymiyn na ´Allaamah Muqbil al-Waadi´iy akawavamia 

Salafiyyuun na kuwatukana vibaya sana. Akawatuhumu kuwa ni wajinga, watu 

wafupi na matusi mengine. Akajitenga mbali na wao na kupambana nao kiasi cha 

kwamba hatimae akawaita Maswahabah kuwa ni "povu" na "wadogo chini ya 

miguu ya wengine".  

Akaunda misingi ili kupiga vita mfumo wa Salaf na Salafiyyuun kwa mfano 

"mfumo mpana wenye kuingia ndani yake Ahl-us-Sunnah na Ummah wote", 

"tunasahihisha na hatubomoi" na misingi mingine mingi. 

Wanachuoni wa Ahl-us-Sunnah wamemnasihi kurejea katika haki, lakini 

akakataa. Baada ya hapo akawapuuza wanachuoni wa Yemen na Saudi Arabia. 

Akaendelea na fitina zake na upotevu wake mpaka akaanza kuwatetea wapotevu 

ambao wanachuoni wa Ahl-us-Sunnah, waarabu na wasiokuwa waarabu, 

wamekubaliana ya kwamba ni wapotevu kwa mfano wa al-Ikhwaan al-Muslimuun 

ambao wako na Suufiyyah walopetuka mipaka, Raafidhwah, Khawaarij na 

manaswara, wanashirikiana na wakomunisti  na wanasekula na kuwapiga vita 

Ahl-us-Sunnah kwa njia iliyo mbaya sana. 

Wengine katika hawa ni Jamaa´at-ut-Tabliygh ambao wanatoa kiapo cha usikivu 

na utiifu [bay´ah] kuwapa mapote mane ya Suufiyyah na imejengwa juu ya Shirki, 

imani ya kwamba Allaah Yuko katika kila kitu [Huluul] na imani ya kwamba kila 

kitu ni Allaah [Wahdat-ul-Wujuud].  

Abul-Hasan anasema kuwa mapote haya mawili ni katika Ahl-us-Sunnah na 

kuonelea kuwa wanasekula, wana-ujamaa (socialists) na kundi la Ba´th ni 

waislamu. Hakumkufurishi yeyote katika wao, si viongozi wao wala wafuasi wao. 

Ameandika kitabu kinachoitwa "ad-Difaa´ ´an Ahl-il-Ittibaa´" ambapo ndani 

yake amewatetea al-Ikhwaan al-Muslimuun, Jamaa´at-ut-Tabliygh na viongozi 

wa al-Ikhwaan al-Muslimuun wanaolingania katika umoja wa dini, udugu wa dini 

na uhuru wa dini. Kwenye utetezi huo amefanya udanganyifu wa kielimu ambao 

unaweza kufanywa tu na mtu sampuli yake. Ukiongeza juu ya hilo ni kwamba 

amekuwa mpotevu zaidi na zaidi. 

al-Halabiy na wafuasi wake wamesimama upande wake na kuonelea kuwa ni 

Salafiy na ni katika wanachuoni wa Ahl-us-Sunnah. 

Je, ushahidiliaji wa al-Halabiy ya kwamba al-Ma´ribiy ni Salafiy si ni mfano wa 

ushahidiliaji wa uongo ulio mbaya sana na uendaji kinyume ulio mkubwa wa 

mfumo wa Salaf? Je, kitendo hichi hakibomoi msingi wa kupenda na kuchukia 

kwa ajili ya Allaah? Je, si ni mfano wa mgongano ulio mkubwa kudai Salafiyyah 

kisha baadaye mtu akawa na wapinzani wake? Haya majanga makubwa 

yamefanywa na al-Halabiy na kundi lake na wamejengwa juu ya matamanio. 

5. al-Halabiy na taasisi ya Ihyaa´ at-Turaath  

 

´Aliy al-Halabiy ni katika watu wabaya zaidi wanaoshuhudia batili. Anashuhudia 

kwa watu wapotevu na wenye misingi ilioharibika na mifumo batili ya kwamba ni 

Salafiyyuuun, amesimama upande wao na kutumia misingi na mifumo yao. 

Miongoni mwa watu hawa ni: 

1- Taasisi ya kikuwait Ihyaa´ at-Turaath 

Inafanya bidii kuwatenganisha na kuwatawanya Salafiyyuun ulimwenguni 

mzima. Wanaunda na kuajiri vyama ili kupiga vita mfumo wa Salaf. Mfano wa 

vyama hivyo ni al-Hikmah Yemen na ar-Rashad Indonesia iliyoundwa na watu 

wasiotofautisha kati ya Raafidhwah, Khawaarij na Ahl-us-Sunnah. Wana harakati 

vilevile India na Pakistan ili kuwatenganisha Salafiyyuun. Wana taathira mbaya 

sana katika nchi hizo. 

Pamoja na yote hayo al-Halabiy na kundi lake wanashuhudia kwamba taasisi hii 

ni Salafiy pamoja na kuwa wanajua yale wanayoyafanya. Je, ushahidiliaji huu si 

mfano wa ushahidiliaji wa batili ilio kubwa na mgongano mkubwa wa mfumo wa 

Salaf? 

6. al-Halabiy na Qutbiyyuun 

 

Qutbiyyuun Misri wanawapiga vita Salafiyyuun Misri na sehemu nyinginezo kwa 

njia ya ukundi [Hizbiyyah]. Wanawaita kuwa ni "wakosoaji wavuka mipaka" na 

wana mapenzi kwa Qutbiyyuun wengine, al-Ikhwaan al-Muslimuun, Abul-Hasan 

al-Miswriy al-Ma´ribiy na al-Halabiy na kundi lake.  

Allaah Alifichua ujinasibishaji wao wa kimadai na Salafiyyah wakati mpetukaji 

mipaka Ikhwaaniy ´Abdur-Rahmaan ´Abdul-Khaaliq alipotembelea Misri. 

Alimpokea kama mfalme na kusema kuwa ni Shaykh na kiongozi wao na kiongozi 

wa kiroho wa Salafiyyah, yaani Salafiyyah yao feki. Tovuti "Kull-us-Salafiyyiyn" 

ilituma masifa kwa ´Abdur-Rahmaan ´Abdul-Khaaliq na watu wanaodai 

Salafiyyah. Kwenye tovuti kulikuwa yafuatayo: 

"Ilikuwa ni muonekano mzuri kabisa na umati wa watu. Chaneli al-Hikmah al-

Islaamiyyah ilikuja kwenye kiwanja kikuu cha ndege cha Cairo mahali pa 

kuwapokea wasafiri akiwa pamoja na Shaykh Abu Ishaaq al-Huwayniy na 

wamisri wengine wanaojulikana. Hapo ndipo aliposhuka baba wa kiroho wa 

Salafiyyah Shaykh ´Abdur-Rahmaan ´Abdul-Khaaliq baada ya kutokuwepo kwa 

miaka thelathini... 

Karibu na sehemu ya kutokea kwenye uwanja wa ndege kukapazwa Takbiyraat 

kwa wingi zilizosababisha mtetemeko... Marudio ya Salafiyyah Misri na katika 

ulimwengu wa Kiislamu ni kiongozi wa kiroho wa Salafiyyah. Tunampenda kwa 

ajili ya Allaah..." 

al-Halabiy alijua kukaribishwa kwa ´Abdur-Rahmaan ´Abdul-Khaaliq na 

kujifanya anakemea jambo hilo. Pamoja na hivyo anaonelea kuwa ni Salafiyyuun. 

Hatimae wakashirikiana na al-Ikhwaan juu ya mbiu yao ya kisekula na 

kusimamisha nchi ya kisekula na kidemokrasia isiyotofautisha kati ya waislamu 

na manaswara. Walishirikiana nao juu ya kuondosha hukumu ya Allaah katika 

vipengele vyote na wakasahau mbiu yao ya zamani ya kwamba Allaah Pekee ndiye 

mwenye haki ya kuhukumu. Baadhi yao walikuwa wakimfanyia Takfiyr ya wazi 

yule asiyehukumu kwa hukumu ya Allaah pasina kupata upingamizi wowote. 

Je, ushahidiliaji wa al-Halabiy ya kwamba wao ni Salafiyyuun si ni mfano wa 

uongo ulio mkubwa, mgongano mkubwa na ushahidiliaji mkubwa wa uongo? 

7. Misingi ya al-Halabiy dhidi ya Salafiyyah 

 

al-Halabiy hakutosheka na hilo. Tahamaki Salafiyyuun wakagundua  jinsi 

wanavyoshambuliwa na jinsi misingi ya Salafiyyah inavyoshambuliwa kwenye 

vitabu vyake vingi na makala kwenye tovuti potevu ambayo ameunda kwa kila 

Khalafiy anayepiga vita mfumo wa Salaf na watu wake. Mashambulizi haya ya 

dhuluma ameyafanya kwa miaka mingi na kwa misingi haribifu ya ´Ar´uur na al-

Ma´ribiy na ukiongezea mengi juu ya hayo. Isitoshe ameongeza misingi mingine 

dhidi ya mfumo wa Salaf. 

Kwa mfano hakubali Tabdiy´ yoyote ikiwa Ummah mzima haukukubaliana nayo. 

Anatilia shaka mapokezi ya waaminifu na kuonelea ya kwamba hata mapokezi ya 

Maswhabah ni lazima yathibitishwe [kwanza]. 

Ameunda msingi "Sijakinaika" hata kama kutakuja mtu wa haki kwa dalili na 

hoja. 

Wakati mwingine anasema "Hainilazimu" ili kutupilia mbali haki ilio wazi kabisa. 

Misingi yote hii ameiunda ili kupiga vita mfumo wa Salaf katika kujeruhi na 

kusifu, Jarh wa Ta´diyl, ushahidi wa haki na uadilifu. 

Katika kipindi hichi Allaah Alimfedhehesha pindi ambapo miaka mingi 

alishuhudilia uongo juu ya gazeti lenye kujulikana kuwa na upotofu mkubwa 

kama umoja wa dini, udugu wa dini, usawa wa dini, kuwapenda watu wa dini 

zingine na wito wa demokrasia na kuhukumu kwa hukumu za FN. Alisifu gazeti 

hili na kushuhudilia batili juu ya kwamba linafafanua Uislamu na kuweka wazi 

upekee wake. Ukiongezea juu ya hayo ni kuwa alieleza Raafidhwah, Khawaarij, 

Suufiyyah na wanasekula ambao wao pia walisifu gazeti hilo kwa njia ya kwamba 

ni wanachuoni wenye kuaminika na viongozi waaminifu. Namna hivi ndivyo 

alivyoshuhudilia wakati alipojitetea na gazeti hili. 

Ni mara ngapi kundi lake walilitetea! Baadhi yao walifikia kiasi cha kwamba 

walilifafanua kwenye mikanda khamsini ambapo ndani yake aliugeuza Uislamu. 

Yote haya na ukiongezea juu ya hayo mengine mengi yanapatikana kwenye tovuti 

"Kull-ul-Khalafiyyiyn" ambayo kwa dhuluma kubwa inajiita "Kull-us-Salafiyyiyn". 

 Je, ushahidiliaji huu wa dhambi hauendi kinyume na mfumo wa Salaf ambao 

anadai, lakini ambao unavunja vibaya sana madai yake na kadhalika unavunja 

Uislamu? Pamoja na hivo anasema kuwa anamkufurisha mwenye kuamini 

kuwepo umoja wa dini. Ni vipi anaweza kushahidilia umoja wa dini na udugu wa 

dini pamoja na kundi lake wakatetea yote hayo kisha eti baadae anamkufurisha 

mwenye kuamini kuwepo umoja wa dini? Mpaka katika hali yake ya uandishi leo 

hii ameshikamana na ushahidiliaji wake wa uongo. Ni vipi vitu viwili vilivyo 

kinyume kabisa vinaweza kuwa kitu kimoja kwa Allaah, Waislamu na watu wenye 

akili timamu? 

8. Upotevu wa al-Halabiy ulifichuka baada ya kufa kwa 

al-Albaaniy 

  

al-Halabiy hamu yake kubwa ni kuwafarikanisha Salafiyyuun katika miji mbali 

mbali. Anawasafisha vichwa wale wenye kutumbukia kwenye vitimbi vyake na 

hivyo wanaanza kuwapiga vita Salafiyyuun pale wanaposimama upande wa 

mpinzani wao. Mtu huyu anazugwa kwenye upotevu na uharibifu wenye 

kujigonga tangu alipokufa ´Allaamah al-Albaaniy na wapinzani wakubwa wa 

Salafiyyah wakaanza fitina. Pamoja na yote haya anawaita Salafiyyuun kuwa ni 

"wapetukaji mipaka". Pengine anaashiria vilevile kuwakufurisha kwa sifa hii 

ambayo Allaah Amewasifu nayo mayahudi na manaswara. Wakati huo huo 

anashuhudia batili ya kwamba mapote manane ikiwa ni pamoja na Raafidhwah, 

Khawaarij na Suufiyyah walopetuka wametakasika na upetukaji. Kwa mujibu 

wake haijuzu kwa hali yoyote kuwasifu kuwa ni wapetukaji mipaka. Je, hivi kweli 

kuna yeyote katika uso wa ardhi ambaye ana upotevu wa fedheha na kujigonga 

kunakoangamiza mfano wa mtu huyu? 

9. al-Halabiy anatuhumu kuwa mfumo wa Salaf 

umepetuka mipaka 

 

al-Halabiy anaendeleza vita vyake vikali kwa Salafiyyuun na khaswa Rabiy´. Yeye 

na wenzake walikagua vitabu vyangu vinavolingania katika mfumo, ´Aqiydah na 

misingi ya Salaf. Malengo yao ni kuchafua mfumo mkubwa unaopatikana katika 

vitabu hivyo na kuwakimbiza watu navyo na wafuasi wake. Hilo limetolewa 

ushahidi na uhakika wa mambo, misingi, mfumo na ukaribu kwa watu wapotevu 

na misingi yao. Miongoni mwa ukaguzi huo ni pamoja na makala iliyoenezwa 

ikiitwa ”Tanaaqudhw-ush-Shaykh Rabiy´ al-Madkhaliy fiy Ta’swiyl Mawqifih min 

al-Mukhaalif wa Kashf bu´dih ´an Rusuwkh-il-Mu’asswiliyn”. Mara ya kwanza 

ilienezwa kwa jina lake, kisha, kwa sababu ya propaganda chafu, kwa jina la 

admin wa tovuti Kull-us-Salafiyyiyn. Kwa vile yeye ndiye anahusika na makala na 

usambazwaji wake, mjadala wangu ninauelekeza kwake na wakati mwingine 

vilevile kwa pote lake: 

al-Halabiy amesema: 

"Kwanza ni kuwa kujigonga kwa Shaykh Rabiy´ al-Madkhaliy haukukomeka na 

upande wa kielimu ilio safi. Bali umepanuka na unahusiana vilevile na msimamo 

wake katika pande nyinginezo. Hili linaweza kuonekana katika uhusiano wake na 

mafungamano yake binafsi na mimi. Mfano wa hilo ni pale ambapo Shaykh ´Aliy 

al-Halabiy alipoandika kitabu "Manhaj-us-Salaf as-Swaalih" basi Shaykh 

Rabiy´akakirudisha na kukikemea na akafanya wapumbavu na watoto 

kukishambulia. Kwa sababu anajua kuwa kitabu hiki kinaraddi misingi ilopetuka 

mipaka alio nayo Shaykh al-Madkhaliy hata kama itakuwa kwa maneno yake 

mwenyewe al-Madkhaliy!"2 

1- Mimi sina misingi mingine niliyoshikamana nayo zaidi ya misingi ya Salaf. 

Sijaiacha na himdi zote ni za Allaah. 

2- Maneno yako yanatuhumu mfumo wa Salaf kuwa na misingi yenye kupetuka 

mipaka. Ni jambo lisilokuwa na shaka yoyote juu ya kwamba al-Halabiy na pote 

                                                           
2 Uk. 01 

lake ni miongoni mwa wenye kwenda kinyume vibaya sana na kuiraddi misingi ya 

Salaf. 

3- Sikufanya wapumbavu wakakushambulia. Aliyekuraddi ni mtu ambaye ni 

mwanachuoni na ambaye ni mjuzi wa misingi ya Salaf na mambo yenye kuivunja 

na ni mwanachuoni katika Hadiyth na misingi yake na ana shahada ya juu 

ambayo si wewe wala pote lako hamna. Miongoni mwa mfumo wenu batili ni 

pamoja na kuonelea kuwa kila mwenye kuraddi upotofu wenu kwa hoja na dalili 

ni mjinga na mpumbavu. 

10. al-Halabiy anajitolea ushahidi kwa Muhammad al-

Imaam 

 

al-Halabiy amesema: 

"Mambo mengi ambayo Shaykh al-Halabiy ameyaweka katika kitabu chake 

yanaafikiana na yaliyo kwenye kitabu cha Shaykh Muhammad al-Imaam katika 

kitabu chake "al-Ibaanah"."3 

Hata hivyo Shaykh al-Imaam alikosea wakati alipokubaliana na misingi ya al-

Halabiy. Kutolea dalili kwa makosa ya wengine ni jambo lenye kuonesha kuwa 

umezama katika matamanio. Ni wanachuoni wepi wa Salafiyyuun 

waliyokupendekeza wewe na kupendekeza kitabu chako kilichoandikwa ili kupiga 

vita mfumo wa Salaf? Kukosekana kwa mapendekezo yao si ni dalili ya wazi yenye 

kuonyesha ubatili na kwenda kinyume na mfumo wa Salaf? 

                                                           
3 Uk. 1 

11. Rabiy´ al-Madkhaliy hakupendekeza kitabu "al-

Ibaanah" cha Muhammad al-Imaam 

 

al-Halabiy amesema: 

"Badala ya Shaykh Rabiy´ kukabiliana na kitabu hiki kama jinsi alivokabiliana na 

"Manhaj-us-Salaf as-Swaalih" kwa radd, marudisho, vurugu na chokochoko, 

akakabiliana nacho kinyume kabisa! Kitabu alikisoma na akaweka baadhi ya 

taaliki na ambapo Shaykh al-Imaam akaandika kwenye ukarasa wa kwanza: 

"Kimesomwa na muheshimiwa Shaykh na ´Allaamah Rabiy´ bin Haadiy al-

Madkhaliy" 

Sababu ya hilo ni kwamba Shaykh Rabiy´ aliona kuwa malengo ya kitabu "al-

Ibaanah" ilikuwa ni Radd kwa Shaykh al-Hajuuriy ambaye Shaykh Rabiy´ 

alimvumilia na kumnasihi. Shaykh al-Madkhaliy anakubaliana na kauli na 

kinyume chake yote mawili, kusifu kauli na kuikataa. Haangalii kinachosemwa, 

anachoangalia ni nani mwenye kusema. Hili limefanya Shaykh al-Madkhaliy 

kutumbukia katika kujigonga na kitendawili."4 

Mimi sikupendekeza kabisa kitabu cha al-Imaam "al-Ibaanah". Kwanza nilisoma 

tu baadhi ya kurasa na  nikakemea baadhi ya mambo. Niliweka taaliki kwa lengo 

la kumzindua Muhammad al-Imaam ili aweze kujirudi makosa yake. Halafu 

nikakisoma kwa mara ya pili na nikaashiria baadhi ya makosa katika kitabu hichi. 

Nikamtaka al-Imaam ajirudi katika makosa haya na akikague tena kitabu chake. 

Akiona makosa yanayoenda kinyume na mfumo wa Salaf ni lazima ajirudi. Bado 

ningali katika msimamo huu huu na kuupa kipaumbele: 

كُمْ أوَآ الْوَالآدَيْ  لْقآسْطآ شُهَدَاءَ لآلَّـهآ وَلَوْ عَلَىٰ أنَفُسآ  نآ وَالْْقَـْرَبآيَ يََ أيَّـُهَا الَّذآينَ آمَنُوا كُونوُا قَـوَّامآيَ بِآ

"Enyi mlioamini! Kuweni wenye kusimamisha uadilifu mtoapo 
ushahidi kwa ajili ya Allaah japokuwa ni dhidi ya nafsi zenu au 
wazazi wawili, au jamaa wa karibu." (04:135) 

                                                           
4 Uk. 01 

Kujigonga kuko wapi na khaswa ukizingatia ya kwamba wewe mwenyewe umekiri 

kuwa niliweka taaliki? 

Mimi naraddi batili kwa kuwa ni batili. Tofauti na unavyonizushia sikubaliani na 

batili. Ushahidi wa wanachuoni, na khaswa al-Albaaniy, juu ya kwamba vitabu 

vyangu ni sahihi na vinaraddi batili na haviendi kinyume na mfumo wa Salaf 

unatosheleza kufichua ujinga na dhuluma zako. Dhuluma zako, ujinga wako na 

chuki zako zinakufanya kuona haki kuwa ni batili na batili kuwa ni haki. 

12. al-Halabiy anamtuhumu Rabiy´ al-Madkhaliy 

kuwatukana wanachuoni  

 

al-Halabiy amesema: 

"Kujigonga kwa Shaykh Rabiy´al-Madkhaliy hakukukomeka tu na elimu na tabia 

yake. Inahusiana vilevile na kujigonga maneno yake. Mfano wa hilo ni yale 

niliyoandika kwenye makala yangu inayoitwa "Twu´uwnaat-ush-Shaykh Rabiy´ 

al-Madkhaliy wa Kibaar A´waanihi bis-Salafiyyiyn – ´Ulamaa-an wa Du´aatan”. 

Humo nimeandika: 

Shaykh Rabiy´ al-Madkhaliy anapinga kuwa amewatukana baadhi ya watu ambao 

amewatukana kikweli katika vikao vyake binafsi (kama ambavyo mtakuja kusikia 

kwenye kipande hichi). Ilikuwa wakati anajibu swali katika mnasaba wa "al-

Mukhayyam ar-Rabi´i". Humo anasema muulizaji: 

"Anasema kuwa Shaykh Rabiy´ anawatukana wanachuoni sawa wa zamani na wa 

sasa. Anasema kuwa Dr Rabiy´ bin Haadiy amesema ya kwamba Ibn Baaz 

ameiponda Salafiyyah vibaya sana, ambalo amelinukuu kutoka "al-Faswl al-

´Aadil". Anasema pia kuwa amemtukana Ibn Hajar na an-Nawawiy, amemfanyia 

Tabdiy´ Shu´bah, amemtuhumu Imaam Ahmad bin Hanbal kuwa alipotosha 

baadhi ya Sifa za Allaah, amesema kuwa Muhammad bin ´Abdil-Wahhaab 

alikuwa ni kijana mpotevu, amemtuhumu Ibn Khuzaymah kuwa amepotosha 

baadhi ya Sifa za Allaah, amesema kuwa Ibn ´Uthaymiyn ndiye sababu ya shirki 

inayopatikana Najd, amesema kuwa Salafiyyah yao ni yenye nguvu zaidi kuliko 

Salafiyyah ya al-Albaaniy, kwamba Shu´bah ni mtu wa Bid´ah, Sufyaan ath-

Thawriy alijitupa kati ya Raafidhwah na kwamba Muhammad bin ´Abdil-

Wahhaab alikuwa na hamasa na misukumo ya kijana. Yote haya yananasibishwa 

kwako na yametolewa "al-Faswl al-´Aadil". 

Jibu: Ametakasika Allaah. Huu ni uongo mkubwa. Hivi hapa vitabu na mikanda 

yangu. Havina isipokuwa ni utetezi kwa maimamu wa Ahl-us-Sunnah kukiwemo 

hao uliyowataja."5 

                                                           
5 Uk. 01 



Radd kwa ´Aliy al-Halabiy                                                                                                               

´Allaamah Rabiy´ al-Madkhaliy  

 

22 

www.wanachuoni.com 

1- Sina kujigonga inapokuja katika elimu wala tabia. Hii ni sifa yako wewe na pote 

lako. 

2- Sikuwatukana Salafiyyuun, nimeraddi tu upotevu wa watu wa Bid´ah. Wao 

hawana wanachuoni. Walicho nacho ni watu tu wanaoita katika fitina na 

kusababisha ghasia kati ya Ahl-us-Sunnah. 

3- Mnasema uongo. Sijawatukana wanachuoni wa Ahl-us-Sunnah si wa zamani 

wala wa sasa. Ninaita watu kwao na kuwaamrisha watu kuwaheshimu na 

kuwafuata. 

4- al-Halabiy hatosheki na uongo wake kwangu; anaenda pia kuleta uongo wa 

Haddaadiyyah na upotoshaji wao na kufasiri maneno yangu kwa tafsiri 

zisizokubaliwa. 

Msimamo wangu kwa wanachuoni wa zamani na wa sasa na kuwatetea na kuita 

katika mfumo wao kunaponda uongo na uzushi wa al-Halabiy na Haddaadiyyah. 

13. al-Halabiy anamtuhumu Rabiy´ al-Madkhaliy 

kumtukana Ibn Baaz 

 

al-Halabiy amesema: 

"Imethibiti kwa sauti ya Shaykh Rabiy´ al-Madkhaliy akimtukana Shaykh Ibn 

Baaz. Vipi itakuwa ni uongo mkubwa? Je, uongo utakuwa kwenye sauti 

iliyothibitishwa au kwenye ukanushaji wenye kupingana na yaliyothibitishwa 

kwenye sauti?"6 

Sauti inayonasibishwa kwangu imefanywa ghushi na Haddaadiyyah waongo. 

Walieneza uongo huu baada ya kufa Imaam Ibn Baaz. Niliwaomba kuniletea 

maneno yanayonasibishwa kwangu. Lau kama ingelikuwa ni kweli basi 

ningelienda kwa Shaykh Ibn Baaz, kutaka udhuru na kumuomba msamaha. 

Hawakuweza kufanya hivo kipindi ambacho Shaykh Baaz alikuwa bado yuhai. 

Baada ya kufa kwa miaka kadhaa ndio wakaanza kueneza sauti iliyofanywa 

ghushi. Hilo likamfurahisha al-Halabiy mwenye vifundo na mwongo, kwa sababu 

ndege hudema kwa wale wenye kufanana nao.  

Mimi ni katika watu ambao wanamuheshimu kwa hali ya juu ´Allaamah Ibn Baaz 

na kueneza fadhila zake, utukufu wake na madonda yake. Hayo nimeyaweka 

kwenye vitabu vyangu, vikao vyangu na durusi zangu. Ninawanasihi vijana 

kusoma vitabu vyake na kujipamba kwa tabia yake. 

Hali kadhalika ninamuadhimisha na kumtukuza Imaam Ahmad na kumzingatia 

kama Imaam wa Ahl-us-Sunnah. Ninawafunza vijana kumpenda, kumuheshimu 

na kumfuata. 

Vilevile nimeandika hata kitabu kumtetea Imaam na Mujaddid Muhammad bin 

´Abdil-Wahhaab, mfumo na ´Aqiydah yake dhidi ya mashambulizi ya mtenda 

dhambi mmoja Raafidhwiy. Namzingatia kuwa ni mmoja katika maimamu na 

Mujaddid wakubwa.  

 

                                                           
6 Uk. 02 

14. al-Halabiy anamtuhumu Rabiy´ al-Madkhaliy 

kumtukana Ibn ´Uthaymiyn  

 

al-Halabiy amesema: 

"Ama kuhusiana na Shaykh Ibn ´Uthaymiyn (Rahimahu Allaah), haikuthibiti 

kuwa Shaykh Rabiy´ amesema hivo. Lakini hata hivyo imethibiti kuwa amesema 

kwenye mkanda "Man hum al-Murji-ah?": 

"Niliwaambia wanafunzi wa Shaykh Qaaswim: "Je, mnajua lolote kuhusiana na 

Suufiyyah na Jamaa´at-ut-Tabliygh?" Wakasema: "Hapana." Hivo nikasema: 

"Mkiendelea hivo kutowafahamu Suufiyyah na kuchukulia usahali kuenea kwa 

Ahl-ul-Bid´ah, basi bendera za Suufiyyah zitakuja kujaa kwenye moyo wa Najd 

badala ya bendera za Tawhiyd." 

Ni jambo lenye kujulikana kwamba Shaykh wa Qaaswim wakati ule ilikuwa ni 

Shaykh Ibn ´Uthaymiyn (Rahimahu Allaah). Lakini pamoja na kuwa Shaykh 

Rabiy´ hakumtaja kwa jina na kumlenga, hakuna yeyote mwenye haki ya 

kumpachika hilo na khaswa  baada ya kuwa mwenyewe amekanusha hilo kwa 

jumla. Kwa masikitiko makubwa huu ndio usulubu wake na wapinzani wake."7 

1- Huu si mgongano wa batili kuwafanya watu kuelewa ya kwamba mimi 

namtukana ´Allaamah Ibn ´Uthaymiyn (Rahimahu Allaah) kisha unajirudi 

mwenyewe kwa kusema: 

"Lakini pamoja na kuwa Shaykh Rabiy´ hakumtaja kwa jina na kumlenga, hakuna 

yeyote mwenye haki ya kumpachika hilo na khaswa  baada ya kuwa mwenye 

amekanusha hilo kwa jumla. Kwa masikitiko makubwa huu ndio usulubu wake na 

wapinzani wake."? 

2- Maneno hayo yanaonesha kupenda kwangu haki, kuchukia batili, kuwatakia 

waislamu mema na kuwatahadharisha na batili na watu wake. Ndani yake hamna 

kumtukana Ibn ´Uthaymiyn (Rahimahu Allaah) ambaye namtukuza. Lakini kwa 

vile mfumo wa Salaf hauna uzito wowote kwako na wakati huo huo una ghera ya 

                                                           
7 Uk. 02 

batili na watu wake ndio yanakufanya kuona haki kuwa ni batili na batili kuwa ni 

haki. 

3- Haddaadiyyah ndio wenye kumtukana Ibn ´Uthaymiyn na Shaykh wao wa pili 

ndiye mwenye kumtukana Shaykh Ibn ´Uthaymiyn katika vikao vyake. Kisha 

ujasiri ukamshika na akaeneza maneno yake kwenye tovuti http://alathary.net/ 

ambapo nikayaraddi kwa makala yenye kuitwa "Daf´ Buht wa Kayd-il-Khaa-iniyn 

´an-il-´Allaamah Muhammad bin ´Uthaymiyn". Humo nimebatilisha uongo wa 

mwandishi huyu kuhusu ´Allaamah Ibn ´Uthaymiyn (Rahimahu Allaah). 

Mimi nampenda Ibn ´Uthaymiyn na kulikuwa mapenzi makubwa kwa ajili ya 

Allaah baina yetu. Ni kwa nini al-Halabiy hakuchukulia kwa ubaya matusi haya? 

Ni kwa nini hawakemei Haddaadiyyah kwa kumtukana matusi yenye kuendelea 

Shaykh al-Albaaniy na kumtuhumu kwamba alikuwa na madhehebu ya Murji-ah 

na bali kufikia mpaka kusema kwamba alikuwa na madhehebu ya Jahmiyyah? 

Lakini mtu huyu ana matamanio ya upofu. Anawapiga vita watu walioshikamana 

na haki na kufurahishwa na batili na uongo ninaosemewa; ni vipi basi ataweza 

kuwakemea? 

 

 

 

http://alathary.net/

15. al-Halabiy anamtuhumu Rabiy´ al-Madkhaliy 

kumfanyia Tabdiy´ an-Nawawiy na Ibn Hajar 

 

 al-Halabiy amesema: 

"Kadhalika inahusiana na Tabdiy´ kwa Haafidhw Ibn Hajar na Haafidhw an-

Nawawiy. Hata kama Shaykh Rabiy´ hawafanyii Tabdiy´ya wazi wazi lakini hata 

hivyo haonelei tofauti kubwa kati ya kwamba walikuwa ni Ashaa´irah 

waliotumbukia kwenye Bid´ah na kwamba ni watu wa Bid´ah. Inahusiana tu na 

ibara za kujiheshimu. Amesema pindi alipoulizwa juu ya tofauti kati ya 

Haddaadiyyah na Salafiyyah: 

"Moja katika sifa zao ni kwamba hawarehemu. Ukimtakia rahmah Ibn Hajar, ash-

Shawkaaniy na an-Nawawiy wanasema: "Mtu wa Bid´ah!" Ukisema "Haafidhw 

wao wanasema "Mtu wa Bid´ah!" Ukiwaambia kuwa walitumbukia kwenye 

makosa ya Ashaa´irah wanasema: "Ni lazima useme kuwa ni watu wa Bid´ah. La 

sivyo wewe ndio mtu wa Bid´ah!" Tukiwaambia kuwa mtu ambaye ni Ash´ariy 

hiyo ina maana kwamba mtu huyu ana Bid´ah. Mtu anataka kuzungumza kwa 

heshima. Sio lazima useme kuwa ni mtu wa Bid´ah. Wakati al-Bukhaariy 

anapowapitia wapokezi kama Jaabir al-Ju´fiy na wengine hasemi kuwa ni mtu wa 

Bid´ah ijapokuwa anajua kuwa alikuwa ni Raafidhwiy. Hasemi kuwa ni mtu wa 

Bid´ah kwa kuwa sio jambo la lazima. Bainisha upotevu wake kwa ajili ya 

kuwatakia watu mema, lakini huhitajii kusema kuwa ni mtu wa Bid´ah. 

Hawakukubali. Kuna mtu alinipigia simu kutoka Abhaa na kuniuliza maoni yangu 

juu ya Ibn Hajar. Nikawaambia kuwa alikuwa na makosa ya Ashaa´irah. 

Akanambia kuwa mimi ni mpotevu na kwamba ni lazima niseme kuwa ni mtu wa 

Bid´ah." 

Shaykh Rabiy´ anawakemea Haddaadiyyah kwa kumlazimisha kumfanyia 

Tabdiy´ mtu ambaye alitumbukia kwenye makosa ya Ashaa´irah bali kwenye 

Bid´ah za Raafidhwah ilihali ya kwamba yeye mwenyewe analazimisha 

kuwafanyia Tabdiy´ Salafiyyuun. Ni nani aliye karibu na Haddaadiyyah? Ni yeye 

au wale anaowakemea?"8 

                                                           
8 Uk. 04-05 

Ibn Hajar na an-Nawawiy wote wawili walikuwa na makosa ya Ashaa´irah. Ndio 

maana Imaam Ibn Baaz alikemea mengi katika makumi ya makosa ya ki-Ash´ariy 

ya Ibn Hajar na akamuomba ash-Shibl kukamilisha radd yake kwa Ibn Hajar, 

jambo ambalo alilifanya. Mashhuur Hasan aliraddi makosa ya ki-Ash´ariy ya an-

Nawawiy kwenye ufafanuzi wake wa "as-Swahiyh" ya Muslim. Hata na mimi 

niliraddi makosa ya ki-Ash´ariy ya an-Nawawiy. 

Ama kuhusiana na Haddaadiyyah, wao wanamfanyia Tabdiy´ Ibn Hajar na an-

Nawawiy na wale wasiowafanyia Tabdiy´. Wanawalenga Salafiyyuun. 

Wakaunguza "Fath-ul-Baariy" ambapo wanachuoni Salafiyyuun kama Ibn Baaz, 

al-Albaaniy, Ibn ´Uthaymiyn, al-Fawzaan, al-Luhaydaan na wengine wakakemea 

kitendo hicho. Lau ungelikuwa unawaheshimu wanachuoni hawa ambao wana 

maoni mamoja na mimi basi usingelinitukana. Salafiyyuun wanachuoni na 

wanafunzi wanajua ni makosa yepi ya ki-Ash´ariy alionayo an-Nawawiy na Ibn 

Hajar. Lakini pamoja na hivyo makosa yao hayazingatiwi ni kama makosa ya 

wanafalsafa na Ashaa´irah waliopindukia - kama makosa ya ar-Raaziy. Wanaona 

kuna tofauti kubwa kati ya hao wawili na wanafalsafa wa Ashaa´irah kwa vile wao 

wametumia maisha yao yote kuitumikia Sunnah ya Mtume katika nyanja nyingi. 

Wameifafanua, kuandika wasifu wa wapokezi wake, kubainisha hali za wapokezi 

wake kwa kuwakosoa na kuwasifu, wakatunga kuhusu elimu ya Hadiyth pamoja 

na kuwapenda kwao Ahl-ul-Hadiyth. an-Nawawiy ameandika ikiwa ni pamoja na: 

1 – Sharh Swahiyh Muslim 

2 – Riyaadh-us-Swaalihiyn 

3 – al-Adhkaar 

4 – Tahdhiyb-ul-Asmaa’ wal-Lughaat 

5 – al-Irshaad 

6 – at-Taqriyb 

7 – al-Majmuu´ 

Ni mwenye kupita katika mfumo wa Ahl-ul-Hadiyth inapokuja katika kutumia 
hoja katika masuala ya ki-Fiqh. Hakuandika kitabu chochote juu ya ´Aqiydah ya 
Ashaa´irah na kuitetea. 

Haafidhw Ibn Hajar ana vitabu vingi ambapo ameitumikia Sunnah ya Mtume 
ikiwa ni pamoja na: 

1 – Ittihaaf-ul-Maharah bi Atwraaf-il-´Asharah 

2 – al-Iswaabah fiy Tamyiyz-is-Swahaabah 

3 – Inbaa’-ul-Ghamar 

4 – Buluugh-ul-Maraam 

5 – Tabswiyr-ul-Muntabih 

6 – Tajriyd-ul-Asaaniyd 

7 – Ta´jiyl-ul-Manfa´ah 

8 – Taghliyq-ut-Ta´liyq 

9 – Taqriyb-ut-Tahdhiyb 

10 – al-Talkhiysw al-Habiyr… 

Wote wawili wanaenda kinyume na wanafalsafa wa Ashaa´irah katika mambo ya 

´Aqiydah ya msingi. Tofauti hii kubwa kati yao na kati ya wanafalsafa wa 

Ashaa´irah inawafanya Salafiyyuun Saudi Arabia kuwakemea wale wenye 

kuwafanyia Tabdiy´ - kama wafanyavyo Haddaadiyyah. ´Allaamah al-Albaaniy 

aliwakemea vibaya sana pindi aliposema: 

"Sio kila mwenye kutumbukia katika Bid´ah anakuwa ni mtu wa Bid´ah." 

Yeye mwenyewe anakiri kuwa Ibn Hajar na an-Nawawiy wote wawili 

walitumbukia katika Bid´ah lakini hata hivyo hawafanyii Tabdiy´. Yeye pia ni 

mwenye kujigonga? Wale wenye kukemea makosa yao ya ki-Ash´ariy bila ya 

kuwafanyia Tabdiy´ wanakuwa pia watu wa Bid´ah? Ni kwa nini hukuwatuhumu 

pia na wao kuwa ni wenye kujigonga? Je, huku si ndo kule kujigonga kwa 

matamanio ambako kumeshabihiana na hukumu za mayahudi pindi 

wanapowasamehe wale waliokuwa na nguvu na kuwaadhibu walio wadhaifu?  

Halafu tazama jinsi al-Halabiy anavojua wanayosema Haddaadiyyah pasina 

kuwakemea. Bali anafikia mpaka kuhoji kwa madhambi yao dhidi yangu. Je, huku 

si katika kupakana mafuta na wenye kudhulumu na kuwashambulia wasiokuwa 

na hatia? 

Niko macho bara bara kwa Haddaadiyyah kuliko walivo wengine. Najua matusi 

yao kwa Ibn Hajar na an-Nawawiy wanawakusudia maimamu wa Da´wah na 

khaswa Shaykh-ul-Islaam Ibn Taymiyyah, Imaam Ibn-ul-Qayyim, Imaam 

Muhammad bin ´Abdil-Wahhaab na kizazi na wanafunzi zake. Wakati Shaykh wa 

Haddaadiyyah alipomtukana Shaykh-ul-Islaam Ibn Taymiyyah, Ibn-ul-Qayyim na 

Ibn Abiyl-´Izz mimi ndiye ambaye niliyemraddi al-Haddaad na si al-Halabiy wala 

pote lake halikufanya lolote. 

Wakati al-Haddaad alipomtukana ´Allaamah al-Albaaniy na kuandika kitabu 

dhidi yake kilicho na maelfu ya kurasa al-Halabiy hakumraddi, ambaye 

amejificha nyuma ya al-Albaaniy. 

Pengine al-Halabiy anafurahishwa kwa Salafiyyuun na maimamu kutukanywa 

kama jinsi anavyofurahishwa na watu wenye kuwachukia Salafiyyuun na 

wanachuoni wao zaidi ya Haddaadiyyah kama Abul-Hasan al-Ma´ribiy, al-

Maghraawiy na ´Ar´uur. Watu hawa wanawapiga vita Salafiyyuun kiunyama. 

Waliwaangusha wanachuoni pindi walipowanasihi na kuwaomba warudishe 

misingi na upotevu wao yenye kwenda kinyume na mfumo wa Salaf. 

Hawakufanya hivo. Badala yake wakaendelea na ukandamizaji huu na kuwatetea 

Ahl-ul-Bid´ah walio na imani ya Wahdat-ul-Wujuud, Huluul, umoja wa dini na 

uhuru wa dini. Si al-Halabiy wala pote lake hawakukemea kitu katika hayo. Bali 

wamefikia mpaka kuwatetea na kutetea batili yao. Wanawaonelea kuwa ni 

Salafiyyuun na wale wenye kuraddi upotevu wao mkubwa ya kwamba ni 

wapetukaji mipaka. Bali uhakika wa mambo wao ndio wapetukaji mipaka.  

Isitoshe Ibn Hajar na an-Nawawiy wamefanya vijimambo na kuvieneza ili 

kuwafarikanisha Salafiyyuun ulimwenguni kama jinsi pote la al-Halabiy 

lilivyofanya? Ni ipi hukumu ya wale wenye kuwalinda na kuwanusuru na 

kushirikiana nao katika kueneza fitina? 

Mimi naitakidi ya kwamba mtu ambaye yuko bega kwa bega na watu wenye 

kulingania katika umoja wa dini, udugu wa dini na uhuru wa dini, kutetea 

upotevu huu, kusifu gazeti lililo na upotevu huu na kuwatetea wale wenye 

kulinusuru na kuwaita kuwa ni "wanachuoni waaminifu" ni mbaya zaidi kuliko 

Haddaadiyyah na bali ni mbaya zaidi kuliko hata Mu´tazilah na Khawaarij.  

Radd makosa haya kwa maazimio na kiukweli na hakuna atayekuomba uwafanyie 

Tabdiy´. Hebu thubutu! Ni vipi mtu atatarajia uadilifu kutoka kwa mtu mwenye 

kufanya dhuluma ambaye ananusuru na kutetea wapotevu? 

16. Ndio maana al-Halabiy amewaraddi Takfiyriyyuun  

 

al-Halabiy amesema: 

"5- Kuhusiana na Shu´bah na al-A´mash, Shaykh Rabiy´ al-Madkhaliy amekiri 

kuwa walitumbukia kwenye Bid´ah. Alisema katika "Mujaazafaat al-Haddaad": 

"3- Amesema (Mahmuud al-Haddaad): "Mwandishi amevunja hilo pindi 

alipokuwa ananiraddi katika kijitabu ambapo amemfanyia Tabdiy´ Shu´bah na 

al-A´mash na kumponda Sufyaan ath-Thawriy pamoja na kuwasifu Ahl-ul-

Bid´ah." 

Kijitabu hicho bado kipo na sikumponda kabisa Sufyaan ath-Thawriy. 

Ninamzingia kuwa ni mmoja katika maimamu wakubwa na Allaah peke yake 

ndiye anajua ni namna gani ninavyompenda na kumtukuza. Hata hivyo upetukaji 

wa watu hawa umenifanya kunukuu aliyosema ash-Shaafi´iy na wengine juu ya 

msimamo wa Sufyaan bin Jaabir al-Ju´fiy."" 

Mahmuud al-Haddaad ni mtu wa Bid´ah na ni mwongo. Hakuna anayetegemea 

nukuu zake isipokuwa mwenye kufanana naye. Moja katika dhambi zake ni kitabu 

alichokiandika kwa mkono wake kwa jina "al-Khamiys", bi maana jeshi 

lililopangwa lililo na kituo cha kati, cha nyuma, cha mbele na mbawa. Kitabu hiki 

kimefikia kurasa 400 zilizoandikwa kwa mkono, ikiwa na maana ya kwamba 

kingefikia kurasa 1000 lau kingechapishwa. Kitabu hiki kimejaa madhambi na 

mashambulizi kwa ´Allaamah al-Albaaniy (Rahimahu Allaah). Pamoja na hivyo 

al-Halabiy siku zote anaonesha kuwa ameshikamana na al-Albaaniy na kila siku 

utamsikia akisema "Shaykh wetu, Shaykh wetu", lakini hakufanya lolote.  

Kadhalika ´Abdul-Laatwiyf Baashmiyl aliandika kijitabu kilicho jaa uongo na 

upotoshaji dhidi ya al-Albaaniy na Salafiyyuun ambacho nilikiraddi kwa kijitabu 

na kufichua uongo wake, usaliti wake na dhuluma zake kwa al-Albaaniy na 

Salafiyyuun. Pamoja na hivyo al-Halabiy hakufanya lolote. 

Hatetei wala kupigana vita isipokuwa inapokuja katika kufanyiwa dhuluma, 

ujinga na mashambulizi kwa Salafiyyuun na khaswa mimi ambaye nimekuwa 

ndio lengo lake kwa ajili ya kampeni zake mbaya na mashambulizi yake. Ruduud 

zake kwa Takfiyriyyuun hazikuwa kwa ajili ya Salafiyyah. Mara nyingi hazikuwa 

isipokuwa ni kwa sababu ya kibinafsi. Si sawa kusema kuwa ametetea mfumo wa 

Salaf na Salafiyyuun. Dalili kubwa ya haya niyasemayo ni urafiki wake mkubwa 

na utetezi  wake kwa Takfiyriyyuun na wafuasi zao. 

17. al-Halabiy anamtuhumu Rabiy´ al-Madkhaliy 

kumtukana Shu´bah, ath-Thawriy na al-A´mash 

 

al-Halabiy amesema: 

"Shaykh Rabiy´ al-Madkhaliy amesema: "Kuhusiana na wengine (Shu´bah, al-

A´mash na wengine), nilinukuu maneno ya maimamu waadilifu juu ya kwamba 

walitumbukia kwenye Bid´ah ikiwa ni pamoja na madhehebu ya Qadariyyah, 

madhehebu ya Shiy´ah na madhehebu ya Murji-ah. Maimamu wa kujeruhi na 

kusifu wameyafikisha hayo katika vitabu vyao. Katika wasifu wa kila mmoja 

nimetaja Bid´ah na kila aliyetumbukia katika Bid´ah hizo na nikataja vyanzo. 

Maneno yangu ni ya kiuaminifu na hawawezi kuzingatia kuwa nimemtuhumu 

mtu kiungo." 

Ni pahali gani pa Kishari´ah kunaingia ukanushaji huu wa Shaykh Rabiy´ kwa 

kitu kilichothibiti kwake? Ninamwacha msomaji mwenye inswafu ajibu swali 

hili." 

1- Nimetazama vitabu vyangu juu ya yale ambayo al-Haddaad na al-Halabiy 

wameninasibishia pasi na kupata chochote. Na kama kweli mimi nimesema hivo, 

basi ninachomuabudu Allaah kwa kukiamini ni kwamba ninamzingatia Shu´bah 

na Suyfaan ath-Thawriy kuwa ni katika maimamu wa Uislamu ambao 

ninawapenda na kuwatukuza kwa ajili ya Allaah. 

Kuhusiana na al-A´mash (Rahimahu Allaah), alitumbukia katika kitu katika 

Tashayyu´ lakini ambacho hakikumfanya akawachukia wala kuwasema vibaya 

Maswahabah (Radhiya Allaahu ´anhum).  

Ama ambao mnaninasibishia kuwa nimesema kwamba wametumbukia katika 

madhehebu ya Qadariyyah na Murji-ah, nitajieni nao na mninukulie ili niweze 

kutamka msimamo wangu wa sawa juu yao. 

2- Soma maneno aliyosema Shaykh-ul-Islaam Ibn Taymiyyah (Rahimahu Allaah): 

"Wengi katika Mujtahiduun katika Salaf na waliokuja nyuma walifanya na 

kusema Bid´ah bila ya kujua kutokana na Hadiyth dhaifu ambazo walidhania 

kuwa ni Swahiyh, Aayah ambazo walizifahamu kimakosa au maoni yao katika 

mambo ambayo hawakujua dalili zake. Ikiwa mtu anamcha Allaah vile awezavyo 

basi anaingia katika Kauli Yake: 

ينَا أوَْ أَخْطأَْنََ   ذْنََ إآن نَّسآ   ربَّـَنَا لََ تُـؤَاخآ

"Mola wetu Usituchukulie tukisahau au tukikosea." (02:286) 

Imepokelewa katika "as-Swahiyh" ya kwamba Allaah amesema: 

"Nimefanya hivo."9 

3- Umeninukuu katika makala yako ya kwamba nimesema kuhusu Shu´bah: 

"Shu´bah ni Imaam mkubwa na bali ni kiongozi wa waumini katika Hadiyth. 

Ametumia uhai wake katika kufunza na kusomesha Hadiyth na kuwachunguza 

wapokezi na alisafiri safari ndefu na za usumbufu kwa ajili ya Hadiyth moja."10 

Siku zote nimesema hivi na nitaendelea kusema hivo - Allaah akitaka - mpaka 

nitapokutana Naye. 

4- al-Halabiy amesema: 

Ni pahali gani pa Kishari´ah kunaingia ukanushaji huu wa Shaykh Rabiy´ kwa 

kitu kilichothibiti kwake? Ninamwacha msomaji mwenye inswafu ajibu swali 

hili." 

Ziko wapi dalili zako za wazi ambazo umejengea uthibitishaji huu juu yake? 

Uzowefu wangu kwako ni kuwa unaeneza utata juu ya mapokezi ya kiuaminifu 

kiasi cha kwamba umefikia mpaka kueneza utata juu ya mapokezi ya 

Maswahabah wa Mtume wa Allaah (Swalla Allaahu ´alayhi wa sallam), jambo 

ambalo linafanana na usulubu wa Raafidhwah. 

Unasema kuwa unawapenda na kuwaheshimu Maswahabah pamoja na kuwa 

huonelei kuwa ni wenye kutukanwa wakati Sunniy anapowaita "povu" mpaka 

kuthibiti makubaliano ya kwamba ni tusi. Je, kuna upumbavu na mgongano 

                                                           
9 Majmuu´-ul-Fataawaa (9/191-192). 

10 Uk. 15. 

wenye kutia aibu kushinda huu? Hakuna kimechokufanya kutumbukia kwenye 

mgongano huu isipokuwa ni matamanio, ushabiki wa kiupofu kwa yule 

aliyewatukana, mapenzi ya kupitiliza na kumtetea kwa batili. 

Hukubali Tabdiy´ ya wanachuoni kwa mtu wa Bid´ah mpaka kuwepo 

makubaliano juu ya Tabdiy´ hiyo. Hili ni katika misingi yako iloharibika. 

Sambamba na hilo unakubali maneno ya watu wenye kwenda kinyume na mfumo 

wa Salaf ambayo baadae unajengea juu yake hukumu yako yenye kugonga. Je, 

kuna msingi na mgongano ulio mbaya zaidi kuliko huu? 

Unajinasibisha na Salafiyyah wakati unatetea gazeti lililo na umoja wa dini, 

udugu wa dini na uhuru wa dini, ushuhuda wako wa uongo unaposema ya 

kwamba gazeti hilo limeupambanua Uislamu na kusema kuwa mamia ya watu 

wapotevu katika Raafidhwah, Khawaarij, Suufiyyah na wengine wenye kulisapoti 

ya kwamba ni wanachuoni waaminifu na viongozi waaminifu. 

Unapenda na kuchukia kwa ajili ya mtu ambaye wazi wazi analingania katika 

umoja wa dini na unaenda bega kwa bega na watu wenye kulingania katika umoja 

wa dini na udugu wa dini.  

Misimamo yako hii inauvunja Uislamu na Shari´ah kuanzia misingi yake na 

hujatubu kwa hali yoyote. Pamoja na yote haya wewe na watu mfano wako 

mnasema kuwa ni Salafiyyuun. Je, kuna mgongano ulio mbaya kabisa na mchafu 

kushinda huu? Halafu unasema kuwa wengine ndio wenye kujigonga. Mwenye 

kupeleleza vitabu vyako basi atakuja kuona kuwa wewe ni katika watu wenye 

kujigonga vibaya sana - mgongano uliojengwa juu ya ujinga na matamanio. 

18. al-Halabiy anamtuhumu Rabiy´ al-Madkhaliy 

kujigonga  

 

al-Halabiy amesema: 

"Kujigonga kwa Shaykh Rabiy´ hakukomekea hapo tu. Bali kumeenda mpaka 

katika kujielezea mwenyewe na juu ya maisha yake. Mfano wa hilo ni yale 

niliyoyathibitisha katika makala yangu "al-´Ibrah bi Nihaayat-ish-Shaykh Rabiy´ 

al-Madkhaliy as-Salafiyyah la bi Naqsw Bidaayatihi al-Ikhwaaniyyah al-

Bid´iyyah”: 

"Kujigonga kwa maneno ya Shaykh Rabiy´ ya mwanzo na ushahidi wa 

wanachuoni juu yake. Yeye mwenyewe amesema katika "Inqidhwaadhw-ush-

Shuhub as-Salafiyyah”: 

"Sijawahi kuwa Ikhwaaniy kamwe. Nilienda nao tu kwa muda kwa sharti wawatoe 

Ahl-ul-Bid´ah kutoka katika safu zao na kuwafunza vijana mfumo wa Salaf. 

Nilitangamana na watu wenye kujinasibisha na mfumo wa Salaf na si pamoja na 

Ahl-ul-Bid´ah wao. Hali kadhalika Salafiyyuun wengine walifanya hivi ikiwa ni 

pamoja na Shaykh al-Albaaniy. Je, unamaanisha, ´Adnaan, ya kwamba al-

Albaaniy alikuwa ni Ikhwaaniy au ndani yake al-Ikhwaan? Je, unataka ajirejee?" 

1- Ninazidi kukutilia mkazo wewe na watu mfano wako katika wafuasi wa al-

Ikhwaan ya kwamba sijapatapo kuwa Ikhwaaniy. Nilikuwa dhidi ya njia zao za 

kisiasa. Nilikuwa nikiwanasihi kikweli na kuwalingania katika mfumo wa Salaf. Ni 

mara kidogo sana walikuwa wakitendea kazi usulubu wao wa kikweli mbele 

yangu. Walikuwa wanajua kuwa ningeliwakosoa na kuwakaripia kwa mwenendo 

wao. Sijawahi katu kulingania kitu katika mfumo wao. Ninaupiga vita na mfano 

wake katika durusi zangu. Mfumo wa Salaf daima ndio ilikuwa Da´wah yangu.  

2- Shughuli yako kubwa umefanya ni kumpiga vita Rabiy´ wakati wewe umepiga 

mbizi kwenye upotevu na kuwatetea wapotevu waliovuka mipaka na upotevu wao. 

Matendo yako ni ya khatari sana kabisa. 

3- Leta ushahidi wa wanachuoni waaminifu juu ya kujigonga kwa Rabiy´. 

Ninakusudia wanachuoni wa kweli kama Ibn Baaz, al-Albaaniy, Ibn ´Uthaymiyn, 

an-Najmiy, al-Fawzaan na al-Luhaydaan. Simaanishi Ahl-ul-Ahwaa´ wenye 

kulingania katika umoja wa dini na kuwatetea. Ikiwa hukuleta ushahidi huu basi 

wewe ni mwongo mtenda madhambi anapoteta na mwenye kufanana na 

Jahmiyyah wenye kuwatuhumu Ahl-us-Sunnah kuwa ni wenye kujigonga. Bali 

uhakika wa mambo ni kuwa matamanio yamewafanya kupinda mpaka kufikia 

kusema kuwa Qur-aan ni yenye kujigonga. Uongo wao umevunjwa-vunjwa na 

maimamu wa Uislamu na khaswa Imaam wa Ahl-us-Sunnah Ahmad bin Hanbal 

wakati alipoponda-ponda batili yao na kufichukua ujinga wao. Hali kadhalika 

akafanya Imaam ´Uthmaan bin Sa´iyd ad-Daarimiy. Jahmiyyah ndio wahenga wa 

al-Halabiy.  

Himdi zote ni za Allaah sijapatapo kamwe kuwa Ikhwaaniy. Kama ulivyoninukuu 

mwenyewe ni kwamba nilikuwa pamoja nao kwa sharti wawafunze vijana mfumo 

wa Salaf na wazisafishe safu zao kwa kuwaondosha wapotevu. Kwa miaka mingi 

nilikuwa nao siku zote juu ya masharti haya. Niliwavumilia kidogo zaidi kuliko 

jinsi nilivyomvumilia al-Halabiy mwenda na watu. Kisha nikaachana nao kwa ajili 

ya Allaah (´Azza wa Jall). 

Ukinituhumu kujigonga basi unatakiwa ufanye vivyo hivyo na Shaykh al-Albaaniy 

ambaye alikuwa nao kwa muda mrefu ili kuwanyoosha. Hakuwaacha mpaka wao 

walipomwacha. Usipofanya hivo basi wewe ni katika watu wenye kujigonga vibaya 

sana. Una kujigonga kunakoangamiza kiasi gani! 

Kujigonga huku kwa al-Halabiy ambaye anaenda na watu ni katika wafuasi 

wakubwa wa mfumo wa al-Khwaan al-Muslimuun na misingi yao. Miongoni mwa 

misingi hiyo ni pamoja na "mfumo mpana na wenye nafasi" wenye kuingiza Ahl-

us-Sunnah na Ummah mzima. "Mfumo mpana" huu ameutumia kwa watu 

wanaolingania katika umoja wa dini, udugu wa dini na uhuru wa dini na kusapoti 

kampeni hizi. Bali amezidisha misingi inayoenda kinyume na mfumo wa Salaf 

ambayo hawana. 

Nitataja vitabu vyangu ambapo nimewakemea al-Ikhwaan al-Muslimuun na 

viongozi wao. Vitabu hivyo vimewafichukua na watetezi wao kutoka katika pote la 

al-Halabiy. al-Halabiy anawasapoti pindi anapowatetea al-Ikhwaan al-

Muslimuun na upotevu wao kama umoja wa dini, udugu wa dini na uhuru wa 

dini. 

 



Radd kwa ´Aliy al-Halabiy                                                                                                               

´Allaamah Rabiy´ al-Madkhaliy  

